RÔL Y DARPARWR GWEITHGAREDDAU

Dangoswch frwdfrydedd er mwyn helpu i gefnogi ac annog yr unigolyn.

Talwch sylw i'r unigolyn gydag amynedd a diddordeb. Os yw'r cyfranogwr yn tynnu sylw at eu llwyddiannau (‘gwyliwch fi', 'gwrandewch arna i', plycio eich braich, chwifio’r llun o flaen eich llygaid), mae'n golygu bod ar yr unigolyn angen cymeradwyaeth a sylw.  Rhowch wên neu air o anogaeth. Mae gofyn cwestiynau dilys ynghylch y sgìl yn foddhaus, e.e. sut allwch chi wneud wal o flociau'n gryfach?  Pam wnaethoch chi ddewis malwen i'w gwydro mewn cerameg?  Bydd yr ymateb gan y cydlynydd/trefnydd yn annog yr unigolyn i roi cynnig arall arni neu i symud ymlaen at sgiliau ychwanegol.
Parch – Mae unigolion yn dysgu am ddeunyddiau yn eu ffordd eu hun.  Mae caniatáu rhywfaint o reolaeth dros sut maen nhw'n dysgu neu sut maen nhw'n dehongli'r gweithgaredd drwy ymchwilio ac arbrofi yn dangos parch at unigoliaeth.

Help – Byddwch yn synhwyrol os yw'r unigolyn yn mynd yn rhwystredig. Gall cymorth eu helpu i symud ymlaen.  Peidiwch â chael eich temtio i wneud y gweithgaredd drostynt a chyflwyno'ch dehongliad eich hun.
Anogwch annibyniaeth – Bydd rhoi cyfrifoldeb i unigolyn am eu gweithredoedd eu hun (cyn belled â phosibl) yn helpu'r unigolyn i ddod yn fwy hunanddibynnol.  Rhowch sicrwydd bob amser pan fydd unigolyn yn derbyn cyfrifoldebau newydd, e.e. clirio pethau ar ôl gweithgaredd (gan annog didoli a pharu - dolen i Piaget), gweithgareddau coginio, peintio, gwneud cardiau.
Ymunwch a byddwch yn ddelfryd ymddwyn cadarnhaol, gwrandewch yn ofalus.  Sicrhewch degwch a chydraddoldeb, cynhaliwch ddiogelwch, sicrhewch nad oes neb yn cael ei adael allan, anogwch beidio â bod yn gystadleuol.
Arsylwch ar sgiliau newydd yn datblygu neu unrhyw rwystredigaethau, ac yna addaswch y cynllun er mwyn datblygu sgiliau neu oresgyn anawsterau.
Byddwch yn ymwybodol o stereoteipio – h.y. rhoi gweithgareddau nodweddiadol fenywaidd i fenywod a gweithgareddau nodweddiadol wrywaidd i wrywod.
Mae gofalydd yn fodel rôl grymus.
